
Jemaat-jemaat Allah Al-Masehi
Sabat 5/10/26/120

Kepada sahabat sekalian,

Sabat ini kita melihat perayaan Saturnalia (perayaan Saturn pada bulan Disember yang mendahului Krismas) orang kafir berada pada kemuncaknya. Dunia telah melalui kitaran penyembahan berhala kepada tuhan Attis. Mereka telah memotong pohon-pohon cemara dari hutan dan mereka menghiasinya dengan perak dan emas, seperti yang dilarang oleh Allah melalui nabi Yeremia. Enam tahun sebelum Kristus dilahirkan, Allah mengecam mereka atas perbuatan yang jahil ini tetapi mereka masih melakukan perkara ini sehingga sekarang. Mereka menghiasi pohon-pohon dan meletakkan gambar patung-patung tuhan mereka, dan khususnya patung Lucifer dan sistem-sistem Eros.

Bagaimana sebuah jemaat percaya bahawa ia melayani Allah dengan melakukan apa yang tidak berkenan kepadaNya (Yer 10:2-5)? Mereka memutuskan untuk memperkenalkan Krismas dari Rahsia penyembahan berhala dan berbakti kepada sistem ibu dewi di timur dari Siria, dan melalui Jemaat di Yerusalem. Jemaat tidak memperkenalkan Krismas sejak dari abad yang keempat. Ianya tidak melanda datang ke dalam jemaat sebelum itu, dan ianya masuk melalui orang yang mengalami pengubahan dengan tidak sepenuh hati, yang mana datang memasuki keimamatan dari golongan biarawan. Kemudian mereka menjadi musnah dan murtad, dan mereka tidak ada perubahan sehingga sekarang. Mereka bukan Kristian. Sesiapa yang menebang pohon dan menghiasinya, atau meletakkan gambar patung di jendela atau dalam terang, adalah menyembah tuhan yang palsu. Mereka mengikuti sistem kuno dari Rahsia pemujaan Berhala dan mereka melakukan perkara yang dilarang oleh Allah melalui Alkitab (lihat dalam tulisan Asal-usul Krismas dan Paskah [235]).

Pohon cemara adalah kudus bagi tuhan Attis. Tidak hairan lah pohon-pohon cemara digunakan dan dihiasi semasa perayaan-perayaan bulan Disember.

Masa ini dunia dengan jelas sekali berpaling tadah dari Kekristianan, para penyembah yang salah lebih bersikap terbuka terhadap kepercayaan mereka. Malah mereka tidak berselindung lagi untuk memasukkan Kristus di dalam alasan yang kotor bagi pesta ria ini. Orang gemuk yang berpakaian merah ini lah yang dianggap melihat perkara yang baik dan jahat serta memberi ganjaran kepada aktiviti sedemikian. Ianya satu penghujahan. Penghakiman telah diberikan kepada Kristus dan bukan orang lain. Jemaat akan bertindak atas perkara dosa dan menanganinya dalam aktiviti Jemaat secara hari demi hari. Golongan kafir muncul secara rahsia dan sekarang mereka dengan tidak semena-mena keluar dengan keterbukaan yang mana penganut Trinitarian tidak berupaya untuk menangani mereka. Jemaat berfikir bahawa ia boleh membuat golongan kafir ini berkompromi serta terbantut dengan mengadaptasikan perayaan-perayaan mereka. Namun ia tidak berupaya, dan sekarang golongan kafir dengan tidak semena-mena bergerak tanpanya.

Para imam kepada tuhan Attis membawa sistem sesat mereka ke dalam hubungan dengan Jemaat dan merosakkannya, sama seperti mereka memusnahkan diri mereka sendiri dalam iman mereka sebelumnya.

Saya telah menjelaskan minggu ini, kepada beberapa orang yang saya kenal, mengenai asal-usul Krismas dan bagaimana sistem ini bukan dari orang Kristian dan sesungguhnya dilarang oleh Alkitab. Mereka benar-benar kagum mengenai asal-usul perayaan ini. mereka ingin tahu bagaimana sistem Trinitarian masih boleh mengadaptasikan praktik ini sedangkan ianya dilarang. Saya jelaskan bahawa mereka semata-mata tidak menuruti Allah dan mereka bukan orang Kristian yang benar. Seorang anak gadis menutup telinganya, dan berkata “ Oh tidak!” ketika konsep ini diperlanjutkan. Kebanyakan orang berfikir bahawa mereka boleh mengabaikan apa yang difirmankan oleh Allah, dan melakukan perkara yang mereka suka dan ianya semua baik. Kamu boleh menjadi seorang Kristian dan tidak menuruti Allah selagi kamu menyeru atas nama ‘Yesus.”

Faktanya ialah bahawa kebanyakan orang berfikir bahawa Allah tidak wujud. Para Saintis tidak mengendahkan penciptaan dan cuba menjelaskannya di dalam istilah-istilah kewujudannya sendiri. Orang yang berfikir bahawa Allah telah menciptakan dianggap sebagai orang gila. Orang yang dilatih untuk bertindak dalam kaedah-kaedah saintifik, akan mengambil dasar model evolusi yang tidak masuk akal sebagai fakta. Mereka menutupi penilaian kritikal mereka di dalam model yang mereka guna dan menjadikannya iman yang lebih besar daripada yang mereka pandang hina di dalam keagamaan.

Minggu ini kita akan mula memperbaiki alamat jaringan “Sejarah Agama” www.historyofreligion.org. Dalam jaringan ini kita akan menjelaskan kemajuan keagamaan dunia sejak dari taman dan akibat air bah ke atas sistem orang Babilon. Dalam jaringan ini kamu akan melihat dua sistem yang berjalan bergandingan di sepanjang sejarah dunia. Rangkaian bersama jaringan ini, kita akan mengembangkan jaringan mengenai “Sejarah Bangsa-bangsa” www.historyofnations.org.Dalam jaringan-jaringan ini, kita akan menunjukkan bagaimana dunia ini jatuh sejak dari Eden dan bagaimana Setan membentuk sistem kebaktian. Bagaimana sistem ini berterusan sehingga hari ini, yang mana berubah dan mengadaptasikan pertumbuhan serta pergerakan nasional, dan menggunakan bangsa untuk menentang sesama mereka yang menuju kepada kemusnahan mereka sendiri.

Sistem Krismas adalah tanda kepada pemujaan matahari, sama seperti kebaktian Hari Minggu. Kedua-dua ibadat ini membentuk sistem yang terasing dari Allah. Kedua-duanya adalah tanda kepada pengabaian perintah. Sistem yang sama akan melalui pesta ria Tahun Baru, yang mana sebenarnya hanya pengenalan baru kepada umat kita.

Sehingga pemerintahan Willian Orange di England, Tahun baru adalah 25 Mac. Tahun Baru pada bulan Januari telah diperkenalkan dari benua di bawah dorongan orang-orang Roma. Umat kita tidak memeliharanya sehingga masa ini. Namun orang berfikir bahawa ianya tidak beriman untuk mencadangkan bahawa ketua-ketua kita dan umat harus menolak untuk tidak mempunyai sangkut paut dengan sistem yang dicemari ini. faktanya ialah bahawa, semasa reformasi, perayaan Krismas telah diharamkan pertama kalinya di bawah Henry VIII dan kemudian, selepas Mary Tudor memperkenalkannya semula, Elizabath tidak mengharamkannya lagi. Ianya ditinggalkan untuk Cromwell untuk mengharamkannya semula dan dia telah difitnah oleh sistem Trinitarian atas perubahan yang dia lakukan.

Kebanyakan daripada perayaan-perayaan dahulu dan sekarang, disokong oleh elemen-elemen jenayah dan unsur nafsu berahi. Sistem Halloween telah disokong oleh unsur-unsur jenayah sebagai tujuan pemerasan. Itulah sebabnya mengapa ianya tidak digalakkan di antara umat kita dan hanya sekarang ia datang semula ke dalam masyarakat. Ia melahirkan jenayah dan mentaliti pemerasan. Saya merasa kagum dengan peningkatan sistem ini di USA ketika saya melihatnya buat pertama kali. Di USA, Halloween dirayakan dan membawa kepada perayaan Krismas, dan kemudian Tahun Baru, dan seterusnya. Kalendar keseluruhannya ditetapkan di dalam hari-hari kafir bagi korban manusia, namun begitu Allah tetap dalam sebutan mereka sementara mereka berbuat dosa.

Ujian bagi Kristian yang palsu adalah mudah:

· Sekiranya mereka tidak berbicara menurut Hukum dan Kesaksian, tidak ada terang di dalam diri mereka (Yes 8:20).

· Sekiranya kamu menemui mereka yang mengatakan bahawa mereka adalah orang Kristian dan bahawa apabila mereka mati, mereka akan pergi ke sorga, jangan lah percaya kepada mereka. Mereka bukannya orang Kristian (petikan dari karya Justin Martyr, Dial. with Trypho lihat juga Doktrin Asal Iman [088]).

· Sekiranya kamu bercakap dengan mereka yang mengatakan bahawa hari Minggu telah menggantikan Sabat sebagai Hukum yang Keempat bagi orang Kristian, kamu akan mengetahui bahawa mereka bukan Kristian yang sebenarnya.

· Sekiranya kamu bertemu dengan mereka yang mengatakan bahawa ada dua Allah yang Benar, atau tiga oknum Allah, kamu akan mengetahui bahawa mereka bukan Kristian yang benar tetapi dalam kesilapan dan sama ada sedar atau tidak, mereka adalah penghujah.

· Sekiranya mereka tidak menuruti Kalendar Kaabah, seperti yang dipelihara oleh Kristus dan para rasul, mereka adalah silap.

· Sekiranya mereka mengatakan bahawa Hukum Perintah Allah telah dipakukan di kayu salib, dan bukannya memakukan chierographon atau penyata dosa kita di bawah Hukum, dan mengutip Kolose 2:14, kamu akan mengetahui bahawa tidak ada terang di dalam diri mereka dan mereka bukan Kristian yang benar.

· Sekiranya mereka memelihara sistem kafir, yakni Krismas, Paskah hari Minggu, dan Halloween, mereka adalah Kristian yang palsu.

· Sekiranya mereka berkata tidak perlu untuk dibaptiskan dalam bertobatan, mereka adalah Kristian yang palsu.

Maka apakah yang akan terjadi dengan Kekristianan? Ianya ditentang dan dilawan oleh sistem kafir, dan Setan telah memberikan kuasanya kepada sistem yang menentang untuk menyamarkan serta menghilangkan kepercayaan terhadap Kekristianan yang benar.

Jangan sampai disesatkan oleh mereka yang mengatakan bahawa mereka adalah orang Kristian tetapi tidak mengikuti Alkitab dan menuruti Allah. Mereka bukan orang Kristian. Kekristianan, seperti selalunya, adalah satu golongan sisa yang taat dari pengikut-pengikut  Kristus dan para Rasul. Doktrin mereka tidak berubah dan mereka menunggu Kristus seperti yang mereka sentiasa lakukan. Janji-janji kepada mereka mempunyai maksud. Ianya tidak kira berapa ramai yang menuntut Kristus dan mengatakan mereka mengasihi Allah. Sekiranya mereka mengasihi Allah, mereka memelihara Hukum-hukumNya. Sekiranya mereka mengasihi Kristus, mereka akan melakukan perkara yang sama. Mereka ini adalah umat-umat pilihan, yang disebut, mereka yang memelihara Hukum Perintah Allah dan Iman atau kesaksian Yesus Kristus (Wah 12:17; 14:12).

Mengapa begitu sukar bagi masyarakat untuk menuruti Allah? Mengapa orang menyingkirkan Hukum-hukum Allah dan membuat terjemahan yang salah serta melaksanakan dengan salah apa yang Allah perintahkan untuk mereka lakukan? Jawapannya ialah bahawa mereka tidak mahu menuruti Allah dan sengaja mengabaikan apa yang Dia perintahkan untuk mereka lakukan.

Apa yang harus kita beritahu kepada mereka? Jawapannya ialah bahawa mereka harus bertobat dan meninggalkan sistem-sistem penyembahan yang salah ini serta jemaat yang salah yang memperkenalkannya. Mereka harus bertobat dan bersedia untuk Tahun Baru yang betul dan perayaan Tuhan yang betul, dan berpaling kepada dia dengan sepenuh hati dan kekuatan.

Tidak ada jalan yang senang. Sekiranya seseorang mahu menjadi satu daripada umat pilihan Allah, maka seseorang itu harus mengikuti dan menuruti sistem Alkitab. Apabila Kristus kembali nanti, semua orang akan menurut Hukum dan Kesaksian. Alkitab dengan jelas menyatakan apa yang akan berlaku. Jadi mengapa semua orang tidak menuruti pada masa sekarang dan berharap akan mendapat upah untuknya kemudian?

Apabila kamu berhadapan dengan sistem-sistem yang bukan dari Alkitab, tanya diri anda sendiri di mana datangnya ini semua dan mengapa kita melakukannya? Kamu akan sering mendapat jawapannya daripada karya tulisan yang menjelaskan mengapa dan di mana asal-usul sistem-sistem ini.

Tidak lama lagi kita akan menghadapi lebih banyak masalah dan kita akan dipaksa untuk meneliti semula pandangan-pandangan serta kepercayaan kita. Timur Tengah menjadi kian buruk sementara saya menulis dan lebih banyak yang akan berlaku di masa hadapan. Amaran-amaran yang dikeluarkan adalah berkenaan dengan kegiatan pengganas. Terdapat pergolakan sosial terjadi yang akan mengubah cara hidup yang kita hadapi. Timur Tengah akan melihat perubahan yang memberi impak ke atas strukturnya yang akan mengubahnya buat selama-lama. Tidak lama lagi kita menghadapi konflik muka dengan muka dengan Islam yang akan memaksa kedua-dua Kekristianan dan Islam untuk meneliti semula dan menilai apa yang mereka sedang lakukan. Tidak ada perkara yang akan kekal sama selepas itu. Para penyeleweng di belakang tabir berfikir bahawa mereka boleh menyusun semula masyarakat dan membatalkan semua perkara yang berlandaskan struktur Allah. Mereka akan gagal dan mereka sendiri akan lenyap, tetapi sebelum itu, mereka akan memusnahkan dunia yang kita kenali.

Kita akan bertahan dengan kembali kepada Hukum-hukum Allah dan menyokong sesama sendiri di dalam kebenaran. Jangan lah disesatkan oleh cerita-cerita dongeng. Terus taat kepada Jemaat dan doktrin yang membahagiakan. Sekiranya kamu mendengar idea-idea baru dan perkara baru yang merendahkan doktrin Jemaat, jangan lah menjadi sesat. Terdapat hanya Satu Allah yang Benar dan satu kalendar yang diikuti oleh Israel dan Jemaat sepanjang milenia. Kita mempunyai satu struktur Alkitab dan satu kanun, dan sejarah kita boleh dikenal pasti. Jangan lah disesatkan oleh perkara-perkara baru. Jangan lah ditakut-takuti oleh Kekristianan yang palsu. Sekiranya Allah untuk kita, siapakah yang boleh menentang kita?

Kasihilah satu dengan yang lain dan berdoalah walaupun kepada mereka yang menggunakan kita. Mereka yang mengikuti sistem-sistem yang salah berbuat demikian kerana kedunguan. Jangan lah di tipu dan merasa kecewa.

Percayalah kepada Allah dan berdirilah dengan kekaguman dan berhentilah berbuat dosa. Ketahuilah bahawa Allah telah mengasingkan semua umatNya.

Wade Cox

